САЧЫНЕННЕ
Методыка выкладання беларускай мовы пад рэдакцыяй Варановіч З.Б.
Сачыненне - работа творчага характару, якая патрабуе дакладнага, аргументаванага і лагічна паслядоўтага выкладання ўласных думак на пэўную тэму. Пры налісанні сачыненняў выяўляюцца творчыя эдольнасці вучняў, глыбіня іх ведаў, самастойнасць думак і выказванняў, уменне дакладна і вобразна выказваць свае пачуцці і думкі.
Сачыненні на ўроках мовы

Сачыненні, якія праводзяцца на ўроках мовы, у залежнасці ад тэматыкі падзяляюцца на дзве вялікія групы:
1. сачыненні на лінгвістычныя тэмы,
2. сачыненні на тэмы з жыцця (так званыя вольныя тзмы). 
У метадычнай і вучэбна-метадычнай літаратуры пытанні падрыхтоўкі вучняў да напісання сачыненняў розных жанраў дастаткова поўна распрацаваны (гл. спіс літаратуры па тэме).

Урок, на якім пішацца сачыненне, не мае статычнай структуры: усё залежыць ад таго, над сачыненнем якога тыпу праводзіцца праца. Напрыклад, пры правядзенні сачынення па карціне асноўная ўвага надаецца аналізу зместу твора жывапісу (гутарка па карціне), пасля чаго арганізуецца лексіка-граматычная праца (падбор апорных сдоў, словазлучэнняў), складанне плана і запіс тэксту. Пры правядзенні сачынення паводле ўяулення вялікае значэнне мае падрыхтоўчая праца на папярэдніх уроках: чытанне тэкстаў, назіранні, вусныя выказванні і г. д. На самім уроку ставіцца задача, даюцца парады адносна таго, як лепш справіцца з ёй (удумацца ў тэму, вызначыць галоўную думку, скласці план, запісаць тэкст на чарнавік, выправіць недахопы і ўдасканаліць напісанае, запісаць тэкст на чыставік)
.

У адпаведнасці з канцэпцыяй развіццёвага, асобасна арыентаванага навучання арганізацыя працы над сачыненнем мае свае асаблівасці. Па традыцыйнай методыцы дзейнасць вучняў на ўроках развіцця звязнага маўлення часцей за ўсё носіць аднабаковы характар: дзеці або застаюцца самнасам з пастаўленай дыдактычнай задачай без належнай дапамогі дарослага, або дарослыя «выкарыстоўваюць настолькі актыўную, масіраваную зместавую і лексіка-граматычную падрыхтоўку» [М. Г. Яленскі], што заціскаюць творчыя здольнасці дзяцей у вызначанае імі рэчышча, не даючы раскрыцца гэтым здольнасцям, самавыявіцца асобе.

Метадычную схему працы над сачыненнем можна ўмоўна паказаць так:
1) слуханне (чытанне) тэксту-ўзору;
2) аналіз тэксту ў працэсе суразмоўніцтва;
3) творчы запіс тэксту па частках;
4) камунікатыўныя практыкаванні;
5) усведамленне дыдактычнай мэты, звязанай са стварэннем уласнага тэксту на пэўную тэму;
6) праца над вусным тэкстам у парах;
7) праца над пісьмовым тэкстам (чарнавы варыянт);
8) палепшанне напісанага, праверка (самаправерка, узаемаправерка);
9) запіс тэксту.

Асаблівасці працы нал сачыненнем у адпаведнасці з канцэпцыяй асобасна арыентаванага навучання грунтуюцца на зыходным тэзісе: вучыць пісаць сачыненні неабходна паэтапна, спачатку арыентуючыся на тэкст-узор, а затым – на ўласную творчасць, абапіраючыся на атрыманыя веды і ўменні.

Напрыклад, у 5 класе найбольш рацыянальны шлях заключаецца ў арганізацыі падрыхтоўчай працы на аснове тэксту-ўзору. Пры гэтым маецца на ўвазе не ўзорны тэкст лепшага сачынення вучня, а мастацкі тэкст пісьменніка. Як і ў методыцы працы над пераказам, тэкст на ўроках падрыхтоўкі да сачынення выкарыстоўваецца менавіта як узор, а не як апора.

Заўважым: вучням даецца не арыенцір для дзеяння, а паказваецца прыклад таго, як можна расказаць пра пэўную падзею, з'яву, удала выкарыстоўваючы моўныя сродкі і веды аб пабудове тэксту.

Сачыненні на літаратурную тэму

У працэсе фарміравання камунікатыўнай культуры вучняў, развіцця іх творчых здольнасцей вялікае значэнне надаецца напісанню сачыненняў на літаратурную тэму. Авалоданне гэтым відам работы — скдаданая задача. Справа ў тым, што пры напісанні сачыненняў на літаратурную тэму «прадметам разважання становяцца думкі пісьменніка, увасобленыя ў мастацкіх вобразах, у кампазіцыі, у самой мове твора»
. Вучню нялёгка падняцца над разважаннямі пісьменніка, абстрагавацца, выказаць свой пункт гледжання на падзеі і герояў. Па гэтай прычыне часам сачыненне замяняецца пераказам.

Навучанне сачыненню прадугледжвае такі парадак работы, пры якім забяспечваецца паступовы пераход ад лёгкага да цяжкага, разнастайнасць заняткаў, пры гэтым уся работа па мове мае на мэце прывіць вучням гэта найскладанейшае ўменне.

Працэс напісання сачыненняў складаецца з трох этапаў:
1) работа навучальнага характару (падрыхтоўчы этап);
2) напісанне вучнямі сачынення;
3) аналіз работ вучняў.
На першым этапе вучні пад кіраўніцтвам настаўніка аналізуюць тэму (тэмы), выяўляюць кола пытанняў, раскрыцця якіх патрабуе тэма, знаёмяцца з рознымі відамі сачыненняў, вучацца складаць планы і адбіраць матэрыял для сваёй творчай работы.

На гэтым этапе работы высвятляецца значэнне эпіграфа да сачынення. Эпіграф не з'яўляецца абавязковым алементам сачынення. Неабходна дапамагчы вучням усвядоміць простую ісціну: удалы эпіграф узбагачае сачыненне, няўдалы – псуе яго.

З. Б. Варановіч раіць настаўніку падрыхтаваць плакат (можна замяніць яго памяткай) з патрабаваннямі да сачынення. Яны могуць быць наступныя:
1. Пішы на тэму.
2. Складзі план, раскрывай тэму па плану.
3. Лагічна звязвай асобныя часткі плана і карыстайся чырвонымі радкамі.
4. Адказвай на тэму поўна.
5. Разважай, г.зн. вылучаныя палажэнні пацвярджай фактамі, вывадамі.
6. Умела цытуй.
7. Умела выкарыстоўвай мастацкую асаблівасць пісьменніка (пейзаж, партрэтная характарыстыка і інш.).

Сістэма работы па навучанню налісанню сачыненняў-разважанняў на літаратурныя тэмы дастаткова падрабязна апісана ў шматлікіх дапаможніках для настаўнікаў (гл. спіс літаратуры па тэме).

Новы падыход 





Тэкст-узор выкарыстоўваецца менавіта ў якасці арыенціра (“рабіце так”) падчас напісання сачынення





Вучні працуюць над тэкстам-узорам на працягу папярэдняга ўрока ў час напісання творчага дыктанта, не ўсведамляючы, што ў хуткім часе ім індывідуальна давядзецца вырашыць аналагічную задачу па стварэнні ўласнага тэксту. Перад вучнямі не ставіцца задача паўтарыць чужы ўзор, ім нават не напамінаецца пра сутнасць і накіраванасць падрыхтоўчай працы.

